ՏԵՂԵԿԱՆՔ
<<Հայաստանի Հանրապետության ջրային օրենսգրքում փոփոխություններ և լրացումներ կատարելու մասին>> և <<Վարչական իրավախախտումների վերաբերյալ Հայաստանի Հանրապետության  օրենսգրքում լրացում կատարելու  մասին>>  Հայաստանի Հանրապետության  օրենքների   նախագծերի  փաթեթի  ընդունման հիմնավորման վերաբերյալ
Անհրաժեշտությունը` 
<<Հայաստանի Հանրապետության ջրային օրենսգրքում փոփոխություններ և լրացումներ կատարելու մասին>> և <<Վարչական իրավախախտումների վերաբերյալ Հայաստանի Հանրապետության  օրենսգրքում լրացում կատարելու  մասին>>  ՀՀ օրենքների  նախագծերի փաթեթը (այսուհետ Նախագծերի փաթեթ) ընդունումն պայմանավորված է  Հայաստանի Հանրապետության կառավարության և Ասիական զարգացման բանկի միջև ենթակառուցվածքների կայունության աջակցության ծրագրի փոխըմբռնման հուշագրի (այսուհետ Հուշագիր) հավելված 2-ի 1.3 կետի, ինչպես նաև նաև ՀՀ վարչապետի 24.02.2014 թ. N 134-Ա որոշման հավելվածով հաստատված ժամանակացույցի 2-րդ կետի 3-րդ ենթակետի կատարումն ապահովելու անհրաժեշտությամբ:
Ընթացիկ իրավիճակը և խնդիրները` 
Հուշագիր հավելված 2-ի 1.3 կետի, ինչպես նաև նաև ՀՀ վարչապետի 24.02.2014 թ. N 134-Ա որոշմամբ հաստատված ժամանակացույցի 2-րդ կետի 3-րդ ենթակետի պահանջներն ապահովելու նպատակով ՀՀ վարչապետի 17.03.2014թ. N 192-Ա որոշմամբ ստեղծվել է Աշխատանքային խումբ, որը ուսումնասիրել է խմելու ջրի մատակարարման ոլորտի հիմնական մարմինների գործառույթներն ու պարտականությունները` ներկայացրել առաջարկություններ դրանց վերանայման ու բարելավման նպատակով:
ՀՀ ջրային օրենսգրքի 14-րդ հոդվածին համապատասխան Հանրային ծառայությունները կարգավորող հանձնաժողովը (այսուհետ Կարգավորող հանձնաժողով) տրամադրում է ոչ մրցակցային ջրամատակարարներին ջրային համակարգերի օգտագործման թույլտվությունները, ՀՀ ջրային օրենսգրքի 12-րդ հոդվածի հիմքով` ՀՀ կառավարության 05.09.2002թ. N 1400-Ն որոշմամբ, ՀՀ տարածքային կառավարման նախարարության ջրային տնտեսության պետական կոմիտեին է վերապահված վերը նշված թույտվություններով սահմանված պահանջների կատարման վերահսկողությունը:

 Աշխատանքային խմբի ուսումնասիրության արդյունքներին համապատասխան ներկայացվող Նախագծերի փաթեթով առաջարկվել է ՀՀ ջրային օրենսգրքում կատարել համապատասխան փոփոխություններ և լրացումներ` Կարգավորող հանձնաժողովին վերապահելով ջրային համակարգերի օգտագործման թույտվությամբ սահմանված պայմանների կատարման վերահկողությունը` որպես թույտվությունների պայմանները սահմանող մարմին:
Նշված փոփոխությամբ անհրաժեշտություն է առաջանում լրացում կատարելու <<Վարչական իրավախախտումների վերաբերյալ ՀՀ  օրենսգրքի 239 հոդվածում, որտեղ ջրային համակարգերի օգտագործման թույտվության պայմանների խախտմամբ ջրային համակարգերը օգտագործելու վարչական իրավախախտումների վերաբերյալ գործերի քննության իրավունքը վերապահված է Ջրային համակարգերի կառավարման լիազորված մարմնին:
ՀՀ ջրային օրենսգրքի 73-րդ հոդվածը սահմանում է, որ ջրամատակարարման և ջրահեռացման պայմանագրերի կնքման կարգը և օրինակելի ձևերը սահմանում է կառավարությունը, որի հիմքով ընդունվել և գործում է ՀՀ կառավարության 2004 թվականի հունվարի 22-ի <<Խմելու ջրի մատակարարման և ջրահեռացման կանոնները, ջրամատակարարման և ջրահեռացման պայմանագրերի օրինակելի ձևերը, ջրամատակարարման և ջրահեռացման համակարգերին միանալու տեխնիկական պայմանների սահմանման կարգը հաստատելու և Հայաստանի Հանրապետության կառավարության 1999 թվականի մարտի 13 N 149-Ն որոշումը ուժը կորցրած ճանաչելու մասին>> N 130-Ն որոշումը:
Աշխատանքային խումբը քննարկել է Կարգավորող հանձնաժողովի կարգավորման գործառույթները ջրային համակարգերի մասով` համեմատելով դրանք էներգետիկայի բնագավառի հետ, որտեղ Կարգավորող հանձնաժողովին որպես կարգավորմանը բնորոշ գործառույթներ վերապահված են մատակարարման և օգտագործման կանոնների, մատակարարման պայմանագրերի օրինակելի ձևերի սահմանումը:

<<Հայաստանի Հանրապետության ջրային օրենսգրքում փոփոխություններ և լրացումներ կատարելու մասին>> ՀՀ օրենքի նախագծով առաջարկվում է ՀՀ ջրային օրենսգրքի 73-րդ հոդվածով` կառավարությանը վերապահված խմելու ջրի մատակարարման և ջրահեռացման կանոնների, ինչպես նաև խմելու ջրի մատակարարման և ջրահեռացման ծառայությունների մատուցման օրինակելի պայմանագրի ձևրի սահմանումը վերապահել Կարգավորող հանձնաժողովին:

Տվյալ բնագավառում իրականացվող քաղաքականությունը` Խմելու ջրի մատակարարման ոլորտի կառավարման ու կարգավորման գործառույթների արդիականացում ու բարելավում: 

Կարգավորման նպատակը և բնույթը` խմելու ջրի մատակարարման ոլորտին առընչվող մարմինների դերերի ու պարտականությունների հստակեցում:

 
Նախագծի մշակման գործընթացում ներգրավված ինստիտուտները` ներկայացված Նախագծերի փաթեթը մշակվել է  ՀՀ տարածքային կառավարման նախարարության ջրային տնտեսության պետական կոմիտեի աշխատակազմի կողմից:

Ակնկալվող արդյունքը` խմելու ջրի մատակարարման ոլորտի կառավարման ու կարգավորման մարմինների դերերի առավել ամբողջական և արդյունավետ համակարգի ստեղծում: 
ՀՀ տարածքային կառավարման նախարարության 

    ջրային տնտեսության պետական կոմիտե 
ՏԵՂԵԿԱՆՔ
<<Հայաստանի Հանրապետության ջրային օրենսգրքում փոփոխություններ             և լրացումներ կատարելու մասին>> և <<Վարչական իրավախախտումների վերաբերյալ Հայաստանի Հանրապետության  օրենսգրքում լրացում կատարելու  մասին>>  Հայաստանի Հանրապետության  օրենքների   նախագծերի  փաթեթի ընդունման կապակցությամբ ՀՀ պետական բյուջեում եկամուտների և ծախսերի ավելացման կամ նվազեցման վերաբերյալ
<<Հայաստանի Հանրապետության ջրային օրենսգրքում փոփոխություններ և լրացումներ կատարելու մասին>> և <<Վարչական իրավախախտումների վերաբերյալ Հայաստանի Հանրապետության  օրենսգրքում լրացում կատարելու  մասին>>  Հայաստանի Հանրապետության  օրենքների   նախագծերի  փաթեթի ընդունմամբ ՀՀ պետական բյուջեից եկամուտների և ծախսերի ավելացում կամ նվազեցում չի նախատեսվում:

ՏԵՂԵԿԱՆՔ
<<Հայաստանի Հանրապետության ջրային օրենսգրքում փոփոխություններ             և լրացումներ կատարելու մասին>> և <<Վարչական իրավախախտումների վերաբերյալ Հայաստանի Հանրապետության  օրենսգրքում լրացում կատարելու  մասին>>  Հայաստանի Հանրապետության  օրենքների   նախագծերի  փաթեթի ընդունման առնչությամբ այլ իրավական ակտերի կամ դրանց ընդունման անհրաժեշտության մասին
	1.
	<<Հայաստանի Հանրապետության ջրային օրենսգրքում փոփոխություններ և լրացումներ կատարելու մասին>> և <<Վարչական իրավախախտումների վերաբերյալ Հայաստանի Հանրապետության  օրենսգրքում լրացում կատարելու  մասին>>  Հայաստանի Հանրապետության  օրենքների   նախագծերի  փաթեթի ընդունման առնչությամբ փոփոխությունների և (կամ) լրացումների կատարման, ինչպես նաև ընդունման անհրաժեշտությունն կքննարկվի Հայաստանի Հանրապետության կառավարության և Ասիական զարգացման բանկի միջև 2013թ. դեկտեմբերի 2-ին ստորագրված` ենթակառուցվածքների կայունության աջակցության ծրագրի փոխըմբռնման հուշագրի հավելված 3-ի արդյունք 1-ի (1.5) կետով պահանջվող` ՀՀ ջրային օրենսգիրքը, դրան առընչվող իրավական ակտերը և ջրային ոլորտի ռազմավարությունը միմյանց հետ ներդաշնակեցնելուն ուղղված միջոցառումների շրջանակներում:  

	2.
	<<Հայաստանի Հանրապետության ջրային օրենսգրքում փոփոխություններ և լրացումներ կատարելու մասին>> և <<Վարչական իրավախախտումների վերաբերյալ Հայաստանի Հանրապետության  օրենսգրքում լրացում կատարելու  մասին>>  Հայաստանի Հանրապետության  օրենքների   նախագծերի  փաթեթի ընդունման չի հակասում միջազգային պայմանագրերով ստանձնած պարտավորություններին:


ԻՐԱՎԱԿԱՆ - ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

<<Հայաստանի Հանրապետության ջրային օրենսգրքում փոփոխություններ և լրացումներ կատարելու մասին>> և <<Վարչական իրավախախտումների վերաբերյալ Հայաստանի Հանրապետության  օրենսգրքում լրացում կատարելու  մասին>>  Հայաստանի Հանրապետության  օրենքների   նախագծերի  փաթեթի վերաբերյալ


<<Հայաստանի Հանրապետության ջրային օրենսգրքում փոփոխություններ             և լրացումներ կատարելու մասին>> և <<Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին>>  Հայաստանի Հանրապետության օրենքների   նախագծերի  փաթեթի համապատասխանում է <<Իրավական ակտերի մասին>> ՀՀ օրենքի պահանջներին: 

ՀՀ տարածքային կառավարման նախարարության 

ջրային տնտեսության պետական կոմիտե
